
URIARTE GOTZAINA JOAN JAKU

GOGORAKIZUNAK

Gaztetxua zala ezagutu neban Joan Mari Uriarte, Bilbo'n
Gotzain LaguntzaiIle arnabost urtetan izan eta orain Zarnora'ra joan
jakuna. Gero Fruniz bere errirajoan nintzan abade eta antxe nengo-
ala egin zan bera be abade.

Beragaz eta bere senideakaz izandako nire artu-ernonak beti
izan dira senide-girokoak.

Asko poztu nintzan Gotzain egin ebenean, baiña ez arritu,
orduan agiri zan giroan itxaroteko gauzea zalako bera izango zala
Gotzain Laguntzaillea. Antonio Añoberos Gotzaiña gaisotu zanean,
berau izan zan Bilbo'ko Eleizbarrutian arduradun nagusi, gaur
Gotzain dogun Koldobika Mirena Larrea etorri arte.

GOTZAINDEGIKO ,IOKABIDEA

Erri-zaletasuna, eta erlejiñoa edo fedea bera be bai, zati bat
beintzat senditik dator. Eta argi dago Joan Mari'ren etxean abertza-
letasuna bizi izan zala: Guda aurretik orduko errigintza giroan sar-
tuta egoan aita eta euskaldunen artean oitura zan lez, eritxiz aurka-
koak ziran batzui lagundu-bearra be izan eban, eta bizia salbatu be
bai bear ba'da. Baiña "ondo egiñaren pagua, ate-ostean palua"
orduan be bete zan. Guda-ostean aitak espetxeko bizitza garratza
txastatu bear izan eban. Ezin ukatu, giro orretan, bere laguntza artu
eban batek laguntza be ernon eutsola.

Geroko urteetan abertzaletasuna autspean lez bizi zan, baiña
bizi.

Joan Mari Gotzaiñak barruan daroa sendiko jokera ori, baiña
ebanjalioaren eta fedearen argitasunaz osotuta. Orregaitik arlo one-
tan bere Gotzain-jokabidea oso egokia izan da Euskalerrirako.
Ortik izukeriaren aurka agertzea.

Eleiz-ikuspegitik begiratuta, Batikano'ko 11 Batzar Nagusiak
agertzen dauan eleiz-eredua Bizkaian beteteko benetako alegiña
egin dau. Gotzain-Laguntzaille lez, Joan Mari'k, orretarako egin
eta eragin egiten eban: Bizkai'ko Eleizearen Batzar Nagusia,
Gotzain-ardurea ardatzetik atera eta Lurraldeetako Ordezkaritzak
sortzea, alkarte eta talde txikiak sortu eta parrokiak indartzeko
jokabidea, ekonornian eleizbarrutiak bere ordainketa egitera oso-
osoan eltzeko alegiña, Artzain-Lan-Batzordeak Eleizbarrutian,
Ordezkaritza-aldeetan eta parrokietan sortzea... labur esateko ardu-
rakidetasuna abadeen eta laikoen artera zabaltzea.

ARRISKUA

Erriarenganako rnaitasuna agertzea beti izan da arriskugarri eta
gaur be orrelantxe da, batez be euskaldunak ez diranen aurrean, naiz
ernen naiz Madrid'en naiz Errorna'n. Eta Eleizearen barrikuntza
egitean, aspaldiko atzeratze-giro onetan, oinkada ziurrak eta sen-
doak ernoteak be bildurra sortzen dau agintaritza-rnailla batzutan.

Baiña olako jokabideen bildurra izan ezkero, nekez egingo
geunke aurrera errian naiz Eleizan, orregaitik, gaur edozeiñek, eta
batez be Gotzaiñak, ausartak izan bear dabe, zurrak eta neurridu-
nak, baiña ausartak.

ZAMORA'RA

Bizkaia'k sarritan izan dau itxaropena Joan Mari Gotzain
Laguntzaillea Bizkai'ko Gotzain izango zala: Añoberos Jauna gai-
sotu zanean, Larrea Jauna etorri zanean, eta oraintsuago laster
Saridun izateko sasoira Gotzaiña elduko danean.

Donosti'ko kasua antzekoa izan zan, eta Argaia jaunak bere
gotzaintza itzi ebanean, LaguntzaiIle zan Setien jauna egin eben
Gotzain. Baiña Bilbo'n ez da gertatu olakorik, Gotzaiña berton
bear izan danean, beti beste bat ekarri da. Eta azkenez, Zarnora'ra
bialtzeko erabagia artu dabe goragoko arduradunak.

Joan Mari'k ontzat artu dau erabagi ori eta joan jaku.

GAURKO ARDUREA

Gaur Eleizbarrutian dagoan kezkarik aundiena ez da Joan Mari
joan izatea. Ardurarik aundiena, urrengo nor etorriko jakun da.
Beste laguntzaiIle bat? Zelakoa? Erdelduna? Urrengo Gotzaiña iza-
teko etorri daiteke albo-Gotzain bat? Nor? Nondik? Ala Gotzain
barri bat? Gotzain-eginbarria ezin daitekela diñoe, eta diranetatik
zein? Lekaide edo erlijioso dan bat?

Zalantza aundi baten gagoz eta gure erritarrak une onetan era-
gin aundia euki bear leukee: Eskutitzak egin Gotzain barriaren
izendapenean kideko izaten diranai: Nuntzioari, Gotzain-
Bazkunaren Buru dan Sukia Kardinal euskaldunari... Ez dabela
jararnonik egingo? Guk geure eginbearra bete dagigun, besteak be
eurena bete dagien.

AGURRA

ZER gure aldizkari onen izenean, guztion agurrik beroena, Joan
Mari Gotzaiñari. Ba-daukagu zu ernen ikusteko itxaropena, gitxie-
nez adiskide lez, eta baleiteke egunen baten Gotzain lez be. Agur
eta gero-arte.

